
       Кара-Көл шаары, Ленин  кө 1,         		    г. Кара-Куль, ул. Ленина 1,
                                                                            
                      ТОКТОМ                                                                  ПОСТАНОВЛЕНИЕ

“   24  ” апрель 2015-жыл   №64/19-3                                                                                                                                                                                                                                                                                                                                                                  

 «  Кара-Көл  шаардык кеңешинин 
 2015 –жылга  иш планы жөнүндө»


        Депутаттардын Кара-Көл шаардык кеңешинин   2015- жылга    иш планынын  долбоорун  талкуулап чыгып, шаардык кеңештин кезектеги   ХIX   сессиясы
				             
                                                               ТОКТОМ КЫЛАТ:
 
1.  Депутаттардын Кара-Көл шаардык кеңешинин 2015-жылга  иш планы   №1-тиркемеге ылайык бекитилсин.(  тиркелет) 
2. Бекитилген иш пландын аткарылышын камсыз кылуу Кара-Көл шаардык кеңешинин аппаратына. ал эми көзөмөл кылуу жагы шаардык кеңештин мандат, регламент, укуктук  маселелер боюнча   туруктуу комиссиясына жүктөлсүн.




            Төрага:                                                                                              М.К. Женбеков










                                                                                                               Кара- Көл шаардык кеңешинин 
                                                                                                               24.04. 2015- жылдагы кезектеги                                                                                                               
                                                                                                               ХIX   сессиясынын  №64/19-6
                                                                                                               токтому  тиркеме 
                                                             
	
№

	 Каралуучу  маселелер
	Мөөнөтү
	Аткаруучулар

	1.
	Кара-Көл шаардык кеңешинин 2015-жылга иш планы жөнүндө
	I квартал
	Кара-Көл шаардык кеңешинин туруктуу комиссиялары, шаардык кеңештин аппараты

	2
	Кара-Көл шаарын социалдык –экономикалык жактан өнүктүрүү жана калкты социалдык жактан коргоо программасынын 2014-жылда аткарылышы боюнча  Кара-Көл шаарынын мэри М.Д.Койчиевдин отчету  жөнүндө
	I квартал
	Кара-Көл шаарынын мэриясы, шаардык кеңештин өндүрүш, курулуш  жана турак -жай маселелери боюнча туруктуу комиссиясы, шаардык кеңештин бюджет, экономика жана финансы маселелери боюнча туруктуу комиссиясы, шаардык кеңештин аппараты

	2.
	 Кара-Көл шаардык ММБнын 2014-жылда  аткарган иштери боюнча отчету жөнүндө
	I квартал
	Мэр , муниципалдык менчик башкармалыгы ,шаардык кеңештин өндүрүш, курулуш, архитектура, турак-жай, коммуналдык чарба, муниципалдык менчик жана жер маселелери боюнча туруктуу комиссиясы, ,шаардык кеңештин аппараты,

	3.
	Кара-Көл шаардык бюджеттин 2014-жылдагы  такталган планын жана аткарылышын бекитүү жөнүндө 
	      I  квартал
	Шаардык каржы бөлүмү, шаардык кеңештин бюджет, экономика жана финансы маселелери боюнча туруктуу комиссиясы, шаардык кеңештин аппараты

	4.


	Шаардык бюджеттин 2014-жылдын жыйынтыгы менен бош калган жана үнөм каражаттарды каржылоо жөнүндө
	I квартал
	Шаардык каржы бөлүмү, шаардык кеңештин бюджет, экономика жана финансы маселелери боюнча туруктуу комиссиясы, шаардык кеңештин аппараты

	5.
	Кара-Көл  шаарынын  2015-жылга шаардык бюджетинин түзүлүшү жана 2016-2017- жылдарга божомолу жөнүндө
	   I  квартал
	Шаардык каржы бөлүмүнүн башчысы, шаардык кеңештин бюджет, экономика жана финансы маселелери боюнча туруктуу комиссиясы, шаардык кеңештин аппараты

	6.
	Жазы-Кечүү аймактык башкармалыгынын, жайыт пайдалануучулар бирикмесинин 2014- 2015-жылдарда  аткарган иштери боюнча отчету  жөнүндө
	    II квартал
	 Жазы –Кечүү  аймактык башкармалыгы, жайыт комитети  ,  шаардык кеңештин өндүрүш, курулуш  жана турак –жай маселелери боюнча туруктуу комиссиясы , шаардык кеңештин аппараты

	7.
	 Кара-Көл шаардык социалдык фонд башкармалыгынын 2014-жылда аткарган иштери жөнүндө маалыматы
	II квартал
	Социалдык фонд башкармалыгы, шаардык кеңештин социалдык маселелер боюнча туруктуу комиссиясы,шаардык кеңештин аппараты

	8.
	Кара-Көл шаарынын 2015-2016-жылга күзгү-кышкы мезгилге даярдыгы жөнүндө 1 вице- мэрдин маалыматы  жөнүндө
	    III квартал
	Кара-Көл шаарынын  1- вице мэри, КИКнын башчысы, шаардык кеңештин өндүрүш, курулуш  жана турак –жай маселелери боюнча туруктуу комиссиясы,  Кара-Көл РЭТИ ,шаардык кеңештин аппараты

	9. 
	Кара-Көл шаардык спорт комитетинин 2014-2015-жылдарда аткарып жаткан иштери   боюнча отчету  жөнүндө
	    III квартал
	Спорт комитетинин башчысы, шаардык кеңештин социалдык маселелер боюнча туруктуу комиссиясы,шаардык кеңештин аппараты

	10.
	Кара-Көл шаарынын мэринин  шаардагы иштердин жалпы абалы, бюджеттин аткарылышы,муниципалдык менчиктин жана бюджеттен тышкаркы фонддун каражаттарынын пайдаланышы, шаарды социалдык –экономикалык жактан өнүктүрүүжана калкты социалдык жактан коргоо программаларынын аткарылышы жөнүндө 2015-жылдын 6 айлык маалыматы
	III квартал
	Кара-Көл шаарынын мэриясы, шаардык кеңештин өндүрүш, курулуш  жана турак -жай маселелери боюнча туруктуу комиссиясы, шаардык кеңештин бюджет, экономика жана финансы маселелери боюнча туруктуу комиссиясы, шаардык кеңештин аппараты

	11.
	Кара-Көл шаардык жерге жайгаштыруу жана кыймылсыз мүлктү каттоо  башкармалыгынын 2014-  жылдын  6 айы, 2015-жылдын 6 айдагы  ишмердүүлүгү тууралу отчету  жөнүндө
	     IV
квартал
	Шаардык жерге жайгаштыруу жана кыймылсыз мүлктү   каттоо   башкармалыгы,  шаардык кеңештин өндүрүш, курулуш, архитектура, турак-жай, коммуналдык чарба, муниципалдык менчик жана жер маселелери боюнча туруктуу комиссиясы, шаардык кеңештин аппараты

	12.
	Кара-Көл шаардык   шаар куруу  жана архитектура башкармалыгынын 2014-  жылдын  6 айы, 2015-жылдын 6 айдагы  ишмердүүлүгү тууралу отчету  жөнүндө
	     IV
квартал
	Шаардык  шаар куруу жана архитектура башкармалыгы, шаардык кеңештин өндүрүш, курулуш, архитектура, турак-жай, коммуналдык чарба, муниципалдык менчик жана жер маселелери боюнча туруктуу комиссиясы, шаардык кеңештин аппараты, 

	
13.
	
Кара-Көл шаарын социалдык-экономикалык жактан өнүктүрүү жана  калкты социалдык  жактан коргоо  программасынын, бюджеттин  2015-жылдын жыл ичинде  аткарылышы жана ШММБна бөлүнгөн каражаттардын жана башка фонддордун каражаттарынын пайдаланышы боюнча  Кара-Көл шаарынын мэринин  отчету жөнүндө
	
IV квартал
	
Кара-Көл шаарынын мэриясы,   шаардык кеңештин туруктуу комиссиялары,шаардык кеңештин аппараты

	14.
	 Кара-Көл шаардык ММБнын 2015-жылда аткарган иштери боюнча отчету жөнүндө
	     IV
квартал
	Шаардык   муниципалдык менчик башкармалыгы, шаардык кеңештин өндүрүш, курулуш, архитектура, турак-жай, коммуналдык чарба, муниципалдык менчик жана жер маселелери боюнча туруктуу комиссиясы, шаардык кеңештин аппараты, 

	15.
	Шаардык маданият бөлүмүнүн 2014-2015-жылдарда аткарган иштери жөнүндө
	IV
квартал
	Шаардык маданият бөлүмү, шаардык кеңештин социалдык маселелер боюнча туруктуу комиссиясы,шаардык кеңештин аппараты

	16.
	Кара-Көл шаардык кеңешинин 2015-жылдын жыл ичинде аткарган иштери жөнүндө Кара-Көл шаардык кеңешинин төрагасынын жана туруктуу  комиссияларынын отчету жөнүндө
	IV квартал
	Кара-Көл шаардык кеңешинин төрагасы, туруктуу комиссиялары, шаардык  кеңештин аппараты

	17
	Кара-Көл  шаарынын  2016-жылга шаардык бюджети  жана 2017-2018- жылдарга божомолу боюнча коомдук бюджеттик угууну өткөрүү
	IV квартал
	Шаардык мэрия, шаардык каржы бөлүмүнүн башчысы, шаардык кеңештин бюджет, экономика жана финансы маселелери боюнча туруктуу комиссиясы, шаардык кеңештин аппараты



Эскертме: өзүнүн актуалдуулугун жоготкон маселелер сессиянын күн тартибинен алынып салынат жана шаардык кеңештин туруктуу комиссияларынын  чечими менен сунушталган  маселелер   сессиянын күн тартибине киргизилет.
Шаардык кеңештин  депутаттары,  шаардык кеңештин аппараты шаарда болуп жаткан ар кандай  иш –чараларга, ишембиликтерге активдүү катышат.
Шаардык кеңештин   аппараты   жана каржы бөлүмү, мэрия шаардык бюджеттин 2016-жылга түзүлүшү жөнүндө долбоору   боюнча коомдук угууларды  өткөрөт.
                              

Шаардык кеңештин аппарат жетекчиси:                                                             К.И.Нурматова

                           ТОКТОМ                                             ПОСТАНОВЛЕНИЕ                       

“  24 ” апрель  2015-жыл  №65/19-6                                                                                                                                                                                                                                                                                                                                                                  

“Кара-Көл шаарынын аймагында
 салттуу эмес диний уюмдар, 
секталар жөнүндө шаардык
 мэриянын кайрылуусу жөнүндө”

	  Кара-Көл  шаарынын  аймагында салттуу эмес диний уюмдар, секталар жөнүндө шаардык мэриянын кайрылуусун жана шаардык кеңештин мандат, регламент, этика   жана укуктук маселелер боюнча туруктуу комиссиясынын  билдирүүсүн угуп жана  талкуулап чыгып,  Кара-Көл шаардык кеңешинин кезектеги   ХIX   сессиясы  төмөндөгүлөрдү  белгилейт.
           Акыркы мезгилде Кара-Көл шаарынын аймагында салттуу эмес диний уюмдардын кеңири жайылып баратышы калк арасында чоң нааразычылыктарды жаратууда. Шаарыбыздын токсон тогуз пайызы салттуу ислам динин тутунат, ошондуктан эл арасында ынтымакты ыдыратып, тынчтыкты бузуп, жараканы пайда кылган “Жахаба күбөлөрү” аттуу уюмдун мыйзамсыз иш жүргүзүп жатканы ар бир атуулду тынчсыздандырууда. Кыргыз Республикасындагы “Жахаба күбөлөрү” диний борборунун жер-жердеги уюмдары тиешелүү мамлекеттик органдарда каттоодон өтүшү керек экендигине карабастан, бул уюм бир нече жылдан бери Кара-Көл шаарында каттоодон өтпөстөн мыйзамсыз түрдө өз ишмердигин жүргүзүп келет. 
             Жогоруда белгиленгендердин негизинде Кыргыз Республикасынын “Дин тутуу эркиндиги жана диний уюмдар жөнүндө” мыйзамынын 8-беренесинин 2-пунктун ( мамлекеттик дин иштери боюнча органдан каттоодон өтпөгөн диний уюмдардын иштөөсүнө тыюу салынат) жетекчиликке алып жана  айрым диний уюмдардын мыйзамсыз иштери жөнүндө элдин тынчсыздануусун эске алып, Кара-Көл шаардык кеңешинин кезектеги   ХIX   сессиясы

				            
                                                                ТОКТОМ КЫЛАТ:

1. Кара-Көл шаарынын аймагында мыйзамсыз иш жүргүзүп жаткан элибиздин ынтымагын ыдыратып жаткан “Жахаба күбөлөрү” диний уюмунун жана башка мыйзамсыз түзүлгөн диний уюмдардын иштөөсүнө тыюу салынсын.

2. Кара-Көл шаарынын мэриясы, тиешелүү органдар менен биргеликте  жер-жерлерде рейддерди уюштуруп,  түшүндүрүү иштерин жүргүзсүн.


3. КР мамлекеттик коопсуздук комитетинин Кара-Көл шаардык бөлүмү жана шаардык ички иштер бөлүмү  тарабынан Кара-Көл шаарында “Жахаба Күбөлөрү” диний уюмунун мындан ары иштөөсүнө бөгөт коюп, тыюу салуу боюнча аракеттерди көрүү жагы улантылсын.   


                Төрага:                                                                                                        М.К.Женбеков  

                                     ТОКТОМ                                                  ПОСТАНОВЛЕНИЕ

                                                               
“  24  ” апрель 2015-жыл     №66/19-6        

“Кара-Көл шаарынын Сабиров көчөсүндөгү 
борбордук китепкана жайгашкан имаратты
муниципалдык менчик башкармалыгынын
балансына алуу  жөнүндө»

       “Электр станциялар” ААКунун 2015-жылдын 5-февралындагы  № 5 –токтомун  жана 
“Электр станциялар” ААКнун филиалы Токтогул ГЭСтер Каскадынын 2015-жылдын 11-февралындагы № 165/55/05   катын эске алып,  Кара-Көл шаарынын мэриясынын 2015-жылдын 13-февралындагы “ Токтогул ГЭСтер Каскадынын балансында турган Сабиров көчөсүндөгү 1997-жылдарга чейин борбордук китепкана жайгашкан имаратты шаардык муниципалдык менчик башкармалыгына өткөрүп алуу  тууралуу  сунушун   жана  Кара-Көл шаардык кеңешинин өндүрүш, курулуш, архитектура,турак –жай, коммуналдык чарба, муниципалдык менчик жана жер маселелери  боюнча туруктуу комиссиясынын билдирүүсүн угуп жана талкуулап чыгып,  “ Мүлккө  муниципалдык менчик жөнүндө” Кыргыз Республикасынын   Мыйзамынын  5, 6-беренелерин  
жетекчиликке алуу менен  Кара-Көл  шаардык кеңешинин кезектеги  ХIX   сессиясы
				             
                                                               ТОКТОМ КЫЛАТ:
 
1.  “Электр станциялар” ААКнун филиалы Токтогул ГЭСтер Каскадынын балансында турган Сабиров көчөсүндөгү борбордук китепкана жайгашкан имаратты жарандык-укуктук бүтүмдүн негизинде    шаардын муниципалдык менчигине  акысыз өткөрүп алууга макулдук берилсин.

2. Аталган обьектини  шаардын муниципалдык менчикке алуу, мыйзам чегиндеги тиешелүү иштерди жүргүзүү үчүн шаардык мэрия (М.Д.Койчиев), муниципалдык менчик башкармалыгы (К.С.Сарбалаев), Токтогул Гестер Каскады тарабынан  депутаттардын катышуусу менен комиссия түзүлсүн. 


3.  Бул токтомдун аткарылышын камсыз кылуу шаардык мэрияга ( М.Д.Койчиев), ал эми көзөмөлгө алуу шаардык кеңештин өндүрүш, курулуш, архитектура, турак-жай, коммуналдык чарба, муниципалдык менчик жана жер маселелери боюнча туруктуу комиссиясына ( Б.Н.Кыргызалиев) жүктөлсүн.


                 Төрага:                                                                                                      М.К.Женбеков

Кара-Көл шаары, Ленин  кө 1,         		    г. Кара-Куль, ул. Ленина 1,
           ТОКТОМ                                                                      ПОСТАНОВЛЕНИЕ  

       “ 24  ”   04  2015-жыл  №67/19-6            

      “Кара-Көл шаарынын аялдар кеңешинин
        жобосун бекитүү жөнүндө” 


Кара-Көл шаардык аялдар кеңешинин төрайымы Б.К.Маматаеванын “Кара-Көл шаардык аялдар кеңеши жөнүндө” жобону бекитип берүү жөнүндөгү кайрылуусун карап, аткарган иштери жөнүндө маалыматын угуп, талкуулап жана жобону бекитип берүү үчүн кезектеги сессияга чыгаруу жөнүндө кабыл алган. Кара-Көл шаардык кеңештин мандат, регламент, этика, укуктук маселелери жана коомдук уюмдар, партиялар менен иштөө, идеология, дин иштери боюнча туруктуу комиссиясынын чечими боюнча Кара-Көл шаардык кеңештин мандат, регламент, этика, укуктук маселелери жана коомдук уюмдар, партиялар менен иштөө, идеология, дин иштери боюнча туруктуу комиссиянын төрайымы Ж.Ж.Орунованын маалыматын угуп жана Кыргыз Республикасынын “Эркектер менен аялдар үчүн бирдей укуктар менен бирдей мүмкүнчүлүктөрдүн мамлекеттик кепилдиктери жөнүндө” мыйзамынын 27-беренесине жана “Жергиликтүү өз алдынча башкаруу жөнүндө” мыйзамынын 13-беренесинин 1-пунктуна таянып депутаттардын Кара-Көл шаардык кеңешинин кезектеги  ХIX   сессиясы

				
                                                     ТОКТОМ КЫЛАТ:

           1. Кара-Көл шаардык кеңештин мандат, регламент, этика, укуктук маселелери жана коомдук 
               уюмдар, партиялар менен иштөө, идеология, дин иштери боюнча туруктуу комиссиянын
               төрайымы Ж.Ж.Орунованын маалыматы эске алынсын.

           2. Кара-Көл шаардык аялдар кеңеши коомдук уюм катары түзүлсүн. “Кара-Көл шаардык 
               аялдар кеңеши жөнүндө” жобо №1 тиркемеге ылайык бекитилсин.


          3. Кара-Көл шаардык аялдар конференциясынын чечими менен шайланган Б.К.Маматаева
               аялдар кеңешинин төрайымы катары таанылсын жана Кара-Көл шаардык аялдар
               кеңеши Кыргыз Республикасынын Юстиция Министрлигинен каттоодон өткөрүү
               иштерин жүргүзсүн.

            4. Токтомдун аткарылышын көзөмөлгө алуу Кара-Көл шаардык кеңештин мандат, 
                регламент, этика, укуктук маселелери жана коомдук уюмдар, партиялар менен иштөө, 
                идеология, дин иштери боюнча туруктуу комиссиянын төрайымы Ж.Ж.Оруновага 
                жүктөлсүн.



         Төрага:                                                                                                      М.К.Женбеков



Кара-Көл шаарынын аялдар кеңеши  жөнүндө
ЖОБО
1. Жалпы жоболор
1.1. Кара-Көл шаарынын аялдар кеңеши,  Кара-Көл шаарынын жергиликтүү өз алдынча башкаруу органы жана шаардын аймагында жайгашкан мамлекеттик мекемелер ,коомдук уюмдар менен тыгыз байланышта иштеген ыктыярдуу, көзкарандысыз, өзүн өзү башкарган, коммерциялык эмес коомдук уюм.
1.2. Аялдар кеңеши төмөндөгүлөргө көмөктөшөт:
· Коомдук иш аракеттерге аялдарды тартууга;
· Үй-бүлөнү, балдарды жана энелерди коргоонун, колдоонун эффективдүү механизмин иштеп чыгуу максатында аялдар кеңешинин полномочиясына ылайык , аталган сферанын иш аракеттерин жөнгө салуучу   мамлекеттик, областтык жана муниципалдык укуктук ченемдик актылардын негизинде аялдардын укугун жана кызыкчылыгын, энеликти жана балалыкты коргоого; 
· Шаар турмушунун бардык сфераларында ар түрдүү мүмкүнчүлүктөрү бар аялдардын катышуусун камсыз кылууга;
· Шаардын коомдук саясий, социалдык жана маданий турмушунда аялдардын ролун жогорулатууга; 
· Аялдардын жана алардын балдарынын ден соолугун коргоону камсыз кылууга;
· Аялдардын энелик жана үй бүлөлүк милдеттерин ийгиликтүү аткарышына; 
· Балдарга, майыптарга,пенсионерлерге жардам, үйбүлөгө колдоо көрсөтүүнү камсыз кылууга.

1.3. Аялдар кеңеши өзүнүн коомдук ишмердигин Кара-Көл шаарынын социалдык программаларына ылайык ыктыярдуулук, көзкарандысыздык, тең укуктуулук, өзүн өзү башкарган,айкындуу жана мыйзамдуулук принцибинин негизинде ишке ашырат.
1.4. Аялдар кеңешининнегизги иштөө формасы болуп отурум (заседание) эсептелет. 
1.5. Аялдар кеңешинин чечими сунуш берүүчү мүнөзгө ээ.
1.6. Социалдык абалы, жаш курагы, билимине карабастан шаардагы коомдук иштерге активдүү катышкан аялдар, аялдар кеңешинин мүчөлөрү боло алат.
1.7. Аялдар кеңешинин курамы шаардык аялдар конференциясында шайланат. Конференцияга делегаттар мекеме ишканалар жамаатынан жана коомдук уюмдардан сунушталат.
2. Иш аракеттеринин негизги максаттары:
· Аялдардын укугун коргоого көмөктөшүү; 
· Үй-бүлө статусун бекемдөө, баатыр энелер менен иш алып баруу;
· Коомдогу алдыңкы айымдарды даңктоо
· Үй-бүлө мүчөлөрүнүн чыгармачылык жөндөмдүүлүгүн өнүктүрүү;
· Коомдук иш чараларга аялдардын активдүү катышуусуна  шарт түзүү.

3. Коомдук уюмдун иш аракетиндеги милдеттер:
· Коомдук иш аракеттерге аялдарды активдүү тартуу;
· Турмуштук оор кырдаалга кабылган үй бүлөлөргө ,көп балалуу үй бүлөлөргө, майыптарга жана улгайган  жарандарга материалдык жана моралдык жардам көрсөтүүгө көмөктөшүү; 
· Жаштарга адеп ахлактык тарбияны, сергек жашоо мүнөзүн, үйбүлөлүк баалулуктарды насыяттоо (пропагандалоо); 
· Үй-бүлөнү бекемдөө, балдар укуктарын коргоо.

4. Аялдар кеңешинин мүчөлөрүнүн милдеттери, иш аракеттеринин  компетенциясы
4.1. Аялдар кеңешинин мүчөлөрүнүн милдеттери:
· Шаардын салттуу жана маданий баалуулуктарын сактоо, адеп ахлактык жана нравалык байлыктарын калыбына келтирүү максатында өтүүчү муниципалдык иш чараларды уюштурууга жана өткөрүүгө өз ыйгарым укугунун чегинде көмөк көрсөтүү жана катышуу;
· Социалдык жана башка мекемелердин ишине практикалык жардамдарды көрсөтүү; 
· Аялдардын жана балдардын укугун коргоо, үйбүлөнүн  жана аялдардын кызыкчылыгына тиешеси бар  оозеки жана жазуу түрүндөгү  калктын кайрылуусун кароо;
· Социалдык маселелерди чечүү үчүн демөөрчүлүк жардамдарды тартуу жана жергиликтүү бюджеттен каражат суроо; 
· Шаардагы аялдардын  кызыкчылыгына жана укугуна байланышкан курч социалдык көйгөйлөрдү чечүүгө, коомчулуктун, мамлекеттик мекемелердин жана социалдык институттардын (аксакалдар кеңеши, жаштар кеңеши, ж.б) көңүлүн буруу. 
4.2. Аялдар кеңешинин  мүчөлөрүнүн  компетенциясына төмөндөгүлөр кирет:
· Аялдар кеңеши жөнүндө жобого өзгөртүүлөрдү жана толуктоолорду киргизүү;
· Төрайымды жана орун басарларын шайлоо;
· Уюмдун максаттарын ишке ашырууга байланышкан маселелерди чечүү үчүн ар кандай иш аракеттерди жүргүзүү. 
5. Документтери
5.1. Уюмдун документтери :

· Аялдар кеңешинин Жобосу;
· Аялдаркеңешинин иш планы ;
· Аялдар кеңешинин отурумунун протоколдору ;
· Уюмдун мүчөлөрүнүн тизмеси; 
· Аткарылган иштери боюнча отчеттору; 
· Жарандардын арыздары, Аялдар кеңешинин  өтүнүчтөрү (ходатайство).

6. Кара-Көл шаарынын Аялдар кеңешинин мүчөлөрүнүн укуктары
6.1. Аялдар кеңешинин мүчөлөрүнүн укуктары:
· Коомдук иш аракеттерге, концерт,семинар, ийрим, көргөзмөлөрдү уюштурууга, муниципалдык иш чараларга  аялдарды  тартуу;
· Ыйгарым укуктарынын чегинде муниципалдык жана башка иш чаралардыуюштуруу жана өткөрүү; 
· Талкууланып жаткан ар кандай маселелерге өз оюн эркин айтуу; 
· Кара-Көл шаарынын аялдар кеңешинин кайрымдуулук иш аракеттерине катышуу; 
· Өз мүчөлөрүн чыгарып салуу жана кабыл алуу маселелерин  чечүү; 
· Жергиликтүү шарттарды эсепке алуу менен иш аракеттеринин ыкмасын жана формасын аныктоо;
· Консультация үчүн адистерди тартуу;
· Аялдардын, балдардын , үйбүлөнүн абалын жакшыртуу маселеси боюнча жергиликтүү өз алдынча башкаруу органдарына аялдар кеңешинин сунуштарын берүү;
7. Аялдар кеңешинин төрайымы

7.1. Аялдар кеңешинин курамынын ичинен ачык добуш берүү менен төрайымы     үч жылга шайланат.
7.2. Аялдар кеңешинин төрайымы, ал жок учурда орун басары:
· жергиликтүү өз алдынча башкаруу органдарында, башка коомдук уюмдарда ошондой эле Жалал-Абад областынын аймагындагы субъекттерде аялдардын атынан чыгып кызыкчылыгын коргойт; 
· Аялдар кеңешинин иш аракеттерин бекитилген планга ылайык уюштурат;
· Аялдар кеңешинин отурумун алып барат;
· Аялдар кеңешинин  ишинин отчеттуулугун жүргүзөт; 
· Аялдар кеңешинин  иш аракеттери боюнча калкка маалымат бере алат.

8. Аялдар кеңешинин  иш аракеттерин каржылоо
8.1. Аялдар кеңешинин  финансылык каражаттары  менен буюмдары болупжергиликтүү жамааттын арасында иш чара өткөрүү үчүн жергиликтүү бюджеттен бөлүнгөн каражаттар эсептелет. Аялдар кеңешинин  ишинин  кошумча финансылык булактары болуп жергиликтүү өз алдынча башкаруу органдары, мамлекеттик башкаруу органдары жана башка юридикалык жактар тарабынан берилген финансылык жана материалдык ресурстар, жергиликтүү жамааттардан ж.б юридикалык жана жеке тараптардан түшкөн ыктыярдуу взностор, жардам иретиндеги каражаттар  эсептелет. Алар Аялдар кеңешинин  менчиги болот жана шаар тургундарына бөлүп берүүгө жатпайт. 
8.2. Жергиликтүү кеңеш жана мэрия Аялдар кеңешинин  финансылык жана техникалык каражат  (имущество) милдеттенмелери боюнча жоопкерчилик албайт. Аялдар кеңеши  өз кезегинде  жергиликтүү өз алдынча башкаруу органдарынын, мамлекеттик башкаруу органдарынын милдеттенмелери боюнча жоопкерчилик албайт. 
8.3. Каражаттардын  пайдаланышын көзөмөлдөө үчүн аялдар кеңеши тарабынан текшерүү комиссиясы түзүлөт.
8.4. Жергиликтүү өз алдынча башкаруу органдары, финансылык-материалдык  каражаттары  бар аялдар кеңешинин калыптанып өнүгүшүнөКРнын “Эркектер менен аялдар үчүн бирдей укуктар менен бирдей мүмкүнчүлүктөрдүн мамлекеттик кепилдиктери жөнүндө “ Мыйзамын ишке ашыруу үчүн  колдоо көрсөтөт.Жергиликтүү өз алдынча башкаруу органдары бөлүп берген каражаттардын максаттуу пайдаланышы боюнча аялдар кеңеши текшерүү комиссиясына жана тиешелүү органдарга отчет берет
9. Жыйынтыктоочу жоболор
9.1. Аялдар кеңеши,аялдар кеңешинин отурумунда бекитилген жана жергиликтүү өз алдынча башкаруунун  аткаруучу органы менен  менен макулдашылган иш пландын негизинде  ишмердүүлүгүн жүргүзөт.
9.2. Аялдар кеңеши жүргүзгөн  иш аракеттери жөнүндө ММК аркылуу калкка маалымат берет. Аялдар кеңешинин  ишмердүүлүгү боюнча мезгилдүү түрдө аялдар конференциясында каралат жана талкууланат. 

       Кара-Көл шаары, Ленин  кө 1,         		    г. Кара-Куль, ул. Ленина 1,
                      ТОКТОМ                                                                                   ПОСТАНОВЛЕНИЕ


“  24  ” апрель 2015-жыл     №68/19-6                                                                                   
                                                                                                                                                                                                                                                                
“Жазы-Кечүү,  Кетмен-Төбө 
аймактык башкармалыктарына
ветеринардык штаттык бирдик
ачып берүү жөнүндө”

              Кара-Көл шаардык статистика бөлүмүнүн берген маалыматтары боюнча жылдан жылга айыл чарба жана үй жаныбарларынын саны өсүп 2014-жылдагы мал санактын жыйынтыгы менен 2015-жылдын 1-январына жылкы-10175 баш, кара мал-3723 баш, майда жандыктар-21301 баш, канаттуулар-9438 баш, ит-мышыктар-964 баш катталган. Шаардык ветеринардык бөлүмүндө эки ветеринардык адис жогорудагы айыл чарба жаныбарларынын өтө жугуштуу оруулардын алдын- алуу, эмдөө, дарылоо ветеринардык-санитардык иш чараларды жүргүзүшөт.  Жазы-Кечүү, Кетмен-Төбө аймактык башкармалыктарына бирден ветеринардык штаттык бирдик ачып берүү боюнча Кара-Көл шаарынын мэри М.Д.Койчиевдин 2015-жылдын 10-мартындагы чыг.№06-7/395, Кыргыз Республикасынын Өкмөтүнө караштуу ветеринардык жана фитосанитардык коопсуздук боюнча мамлекеттик инспекциясынын директору С.К.Осмоналиевдин 10.03.2015-ж. №02-1/0524 сандуу каттарын, Кыргыз Республикасынын 30.12.2014-ж. “175 “Ветеринария жөнүндө” мыйзамынын  4 жана 27- беренелерин жана Кыргыз Республикасынын “Жергиликтүү өз алдынча башкаруу жөнүндө”  мыйзамынын 18, 41 беренелерин жетекчиликке алуу менен  Кара-Көл  шаардык кеңешинин кезектеги  ХIX   сессиясы
				             
                                                          ТОКТОМ КЫЛАТ:

1. Жазы-Кечүү, Кетмен-Төбө аймактык башкармалыктарына бирден ветеринардык штаттык бирдик ачып берүүгө макулдук берилсин.

2. Шаардык каржы бөлүмүнүн башчысы (Осмонкулов Ж.Т.) Жазы-Кечүү, Кетмен-Төбө аймактык башкармалыктарына штаттык бирдиктерин түзүп айлык акыларын эсептеп чыксын.

3. Бул токтомдун аткарылышын камсыз кылуу шаардык мэрияга (Койчиев М.Д) ал эми көзөмөлдөө шаардык кенештин бюджет, экономика  жана финансы маселелери боюнча туруктуу комиссиясына  (Жетешикова Г.С.) жана социалдык маселелер  боюнча туруктуу комиссиясына (Бегалиева Ж.Ч.)  жүктөлсүн.


Төрага:                                                                                Женбеков М.К.

Кара-Көл шаары, Ленин  кө 1,         		    г. Кара-Куль, ул. Ленина 1,
          Токтом                                                                                           Постановление                                                                                                      

“  24 ”  04 2015-жыл   №69/19-6           

“Кара-Көл шаарынын Завод “Достук” 
ААКнун балансында турган насостук 
станциянын 3-скважинасын 
муниципалдык менчик башкармалыгынын
балансына өткөрүп берүү жөнүндө»

       Завод “Достук” ААКнун башкы директору А.А.Жолдошовдун 16.10.2013-жылдагы   макулдук катын жана өткөрүп алуучу скважиналардын баланстык баасы 158 900 (жүз элүү сегиз миң тогуз жүз) сом калдык баасы жөнүндө аныктамасын эске алып, Кара-Көл шаарынын мэриясынын 2015-жылдын 3-мартындагы Завод “Достук” ААКнун балансында турган насостук станциянын 3-даана жана 2700 кв.м.аянты менен скважинасын 158900 (жүз элүү сегиз миң тогуз жүз) сом калдык баасы  шаардык муниципалдык менчик башкармалыгына кайтарымсыз (безвозмездно) акысыз өткөрүп алуу тууралуу сунушун жана Кара-Көл шаардык кеңешинин өндүрүш, курулуш, архитектура,турак–жай, коммуналдык чарба, муниципалдык менчик жана жер маселелери боюнча туруктуу комиссиясынын билдирүүсүн угуп жана талкуулап чыгып, “Мүлккө  муниципалдык менчик жөнүндө” Кыргыз Республикасынын Мыйзамынын 5, 6-беренелерин жетекчиликке алуу менен “Кара-Көл  шаардык кеңешинин кезектеги  ХIX   сессиясы
				
                                               ТОКТОМ КЫЛАТ:

1.  Завод “Достук” ААКнун балансында турган насостук станциянын (Ак-Кыя көчөсүнүн тушунда Кара-Суу дарыясынын жегиндеги) 3-даана скважинасын жана 2700 кв.м. жер аянты менен шаардын муниципалдык менчигине акысыз кайтарымсыз өткөрүп алууга макулдук берилсин.

2. [bookmark: _GoBack]Аталган объектини  шаардын муниципалдык менчикке алуу, мыйзам чегиндеги тиешелүү иштерди жүргүзүү үчүн шаардык мэрия (М.Д.Койчиев), муниципалдык менчик башкармалыгы (К.С.Сарбалаев), депутаттардын катышуусу менен комиссия түзүлсүн  (25-апрелден 25-июнга чейин).


3. Бул токтомдун аткарылышын камсыз кылуу шаардык мэрияга ( М.Д.Койчиев), ал эми көзөмөлгө алуу шаардык кеңештин өндүрүш, курулуш, архитектура, турак-жай, коммуналдык чарба, муниципалдык менчик жана жер маселелери боюнча туруктуу комиссиясына ( Б.Н.Кыргызалиев) жүктөлсүн.


Төрага:                                                                                                      М.К.Женбеков

                                 ТОКТОМ                                                                     ПОСТАНОВЛЕНИЕ


 “  24 ” апрель  2015-жыл  №70/19-6                                                                                                                                                                                                                                                                                                                                                        

 «Шаардык бюджеттин 2014-жылдын
 жыйынтыгы менен бош калган жана 
 үнөм каражаттарды каржылоо 
 жөнүндө»

    «Кара-Көл шаардык кеңештин 06.06.2014-ж. №№44-13/6, 45-13/6 токтомдорун аткарууда  2014-жылдын жыйынтыгы менен бош калган жана үнөм бюджеттик каражаттарды каржылоо жөнүндө» шаардык каржы бөлүмүнүн башчысы Ж.Т.Осмонкуловдун билдирүүсүн жана шаардык кеңештин бюджет жана финансы маселелери боюнча туруктуу комиссиясынын төрайымы Г.С.Жетешикованын кошумча маалыматын угуп, талкуулап Кара-Көл шаардык кеңешинин кезектеги  XIX  сессиясы 
Т О К Т О М       К Ы Л А Т:
1. «Кара-Көл шаардык кеңештин 06.06.2014-ж. №№44-13/6, 45-13/6 токтомдорун аткарууда  2014-жылдын жыйынтыгы менен бош калган жана үнөм бюджеттик каражаттарды каржылоо жөнүндө» шаардык каржы бөлүмүнүн башчысы Ж.Т.Осмонкуловдун билдируусу жана шаардык кеңештин бюджет жана финансы маселелери боюнча туруктуу комиссиясынын төрайымы Г.С.Жетешикованын кошумча маалыматы эске алынсын.
2. Шаардык бюджеттин 2014-жылдын жыйынтыгы менен пайда болгон 12 542,4миң сомдук бош калган, үнөм каражаттын эсебинен шаардык бюджеттен каржылануучу бюджеттик мекемелердин 2015-жылдын 1-январына пайда болгон 2 756,7миң сомдук кредитордук карыздары жана 9 785,7миң сомдук бош калган жана үнөм каражаттарды “Кыргыз Республикасынын бюджеттик укуктун негизги принциптери жөнүндө” мыйзамдын 17-беренесинин талабына негизинде №1,2 тиркемелерге ылайык каржылануусу бекитилсин.
3.  Бул токтомдун №2-тиркемесиндеги 4250,0миң сомдук калдык каражат шаардык бюджеттин 2015-жылга каралган “Өнүгүү бюджетинин” ШММБнын тиешелүү беренесинде убактылуу “депозит” катары кармалсын жана 2015-жылдын 6 айынын жыйынтыгы менен мэриянын сунушунун негизинде шаардык кеңештин тиешелүү токтомуна ылайык ишке ашырылуусу белгиленсин.
4. Бул токтомдун аткарылышын камсыз кылуу шаардык мэрияга (Койчиев М.Д.), шаардык каржы бөлүмүнө (Осмонкулов Ж.Т.), ал эми  көзөмөл кылуу жагы шаардык кеңештин бюджет жана финансы маселелери боюнча туруктуу комиссиясына (Жетешикова Г.С.)  жүктөлсүн.



Төрага:		                                                            Женбеков М.К.

	19-сессиясынын №70/19-6
                                                                      токтому менен

	
	
	
	
	
	

	
	Кара-Көл шаардык мэриянын социалдык-экономикалык стратегиялык өнүгүү планы, же"Өнүгүү бюджетиндеги" иш-пландын 2014-жылдын жыйынтыгы менен (12 542,4-2 756,7)   9 785,7мин сомдук бош калган, үнөм  каражаттардын эсебинен каржылануучу иш-чаралардын  

	
	РЕЕСТРИ:


	
	
	
	(миң сом)

	
	№ к/н
	Мекеменин аталышы
	Аткарылуучу жумуштун аталышы
	Сумма
	Эскертме

	
	1
	ШБББ
	"Баластан" балдар бакчасынына эмеректерди алуу
	4 644,2
	

	
	2
	ШММБ
	Жеңиш скверине электр жарыктарын оңдоо
	244,0
	

	
	3
	ШММБ
	"Баластан" балдар бакчасынына балдар аянтчасын куруу
	647,5
	

	
	4
	ШММБ
	2015-жылдын 6 айынын жыйынтыгы  менен  мэриянын  сунушуна ылайык шаардык  кеңештин  тиешелүү токтомунун   негизинде   ишке ашырылуучу  иш   аракеттерге
	4250,0
	

	
	Баары:
	9 785,7

